Band XI., Nr. 5482, Seite 404

Graf Eberhard von Wiirttemberg und sein Sohn Ulrich beurkunden die
Freiheit der Griter, die sich Konrad von Stéffeln beim Verkauf von
Gonningen vorbehalten hat.

Niirtingen, 1300. Mai 26.

Wir grave Eberhart von Wirtenberg und wir grave Ulrich sin siin verjehen
und tiin kunt allen den, die disen brief sehent oder horent lesen, daz wir
gelopt haben mit geswornem eide, daz wir Clinraten von Stoffeln und sin
erben mit den giiten unde mit den ltiten, die hie nach geschriben stant und
die er uz hate genomen vur ain vriges aigen an dem koffe, den er und sine
briader Cine und Albreht uns hant getan, suln lazen beliben und besizen
vrilich in allem dem rehte, als er ez biz her braht hate, und sol daz giit und
die liite die vrigehait han alle die wil er und sin erben daz selbe giit unverkoffet
hant, wan also verre, swenne er oder sin erben der huser ains oder me in der
stat ze Ginningen verkoffent oder von in gent ane gevarde, so suln diu selben
huser stan in allem dem reht als anderiu huser ze Ginningen. Daz ander sol
sin vrige aigen sin. Swaz aber in den uzgenomenne husern liite sezehaft ist,
die suln ze geriht ze waht ze uzziehenne und ze stallunge uns und unseren
amteltiten gehorsam sin ze noht ane gevarde. Diz sint diu uzgenomenne giit:
niunzehen morgen aggers und zwai bongarteliu vor der stat ze Ginningen und
in der stat niun huser und ain schiure und daz giit, daz Walter der kelner
buwet, unde zehen knet und iru kint, der ist aine Craft von Firste, Friderich
von Moringen, Albreht der Scherrer, Dietrich Rapeli, Heinrich dez ammans
sun, Walter der kelner, Walter sin sun, Markeli, Albreht Brune und Brune sin
sun, und und zW¥ magede, die in anhorent, die sol der vor genant Cunrat vri
und ledic han als hie vor geschriben stat, all die wil sie in den uzgenomenne
husern sizent. Swenne sie uz den uzgenomenne husern koment hinder uns, so
suln sie uns dienen als ander unser burger ze Ginningen. Daz disiu rede state
und feste belibe so haben wir disen brief haizen besigelt mit unsern und mit
der drier gebriider von Stoffeln Ctinne Albrehtes und Cunrates insigeln ze
ainem waren urkunde.

Dirre brief wart geben ze Niurtingen, do man zalt von gotes geburt driuzehen
hundert jar, an dem nahsten durnstage nach sant Urbans tage.

Der Textabdruck folgt dem Original.

Das Siegel des Grafen Eberhard scheint nie angehéngt worden zu sein. An zweiter
Stelle das Siegel Cunos, an vierter das Konrads von Stoffeln, vgl. die Siegelbe-
schreibungen zu Urkunde Nr. 5481 (WUB, Bd. XI, S. 403). Das dritte Siegel ist
abgegangen.

